
1. Dan huwa appell maghmul mir-rikorrent Jason Vella, [minn issa 'l
quddiem ‘l-appellant’], mis-sentenza moghtija mit-Tribunal ta’ Revizjoni
Amministrattiva [minn issa ‘I quddiem ‘it-Tribunal’], fis-27 ta’ Marzu, 2023, i
permezz taghha t-Tribunal laga’ I-ewwel eccezzjoni tal-intimati Ministeru ghall-
Agrikoltura, is-Sajd u d-Drittijiet tal-Annimali, Agenzija ghall-Pagamenti
Agrikoli u Rurali (ARPA), Awtorita ta’ Gestjoni (FAEZR) fi hdan id-Divizjoni tal-
Fondi u Programmi fil-Ministeru ghall-Ekonomija, Fondi Ewropej u |-Artijiet
[hawnhekk ‘l-appellati’], u ddikjara li mhux kompetenti sabiex ikompli jittratta
u jiddeciedi dwar it-talbiet tar-rikorrent, u ghalhekk astjena milli jkompli jiehu

konjizzjoni ta’ dan il-kaz.

Fatti

2. Fis-27 ta’ Marzu, 2020, ir-rikorrent dahal fi grant agreement mal-
Awtorita ta’ Gestjoni (FAEZR) fi hdan id-Divizjoni tal-Fondi u Programmi fil-
Ministeru responsabbli mill-Fondi Ewropej, li permezz tieghu |-Awtorita ta’
Gestjoni ntrabtet li taghti lir-rikorrent is-somma ta’ mija u hamsin elf Euro
(€150,000) bhala ghajnuna finanzjarja sabiex jintuzaw mir-rikorrent ghall-
finijiet ta’ twaqqif ta’ razzett tal-moghoz u tan-naghag. Permezz ta’ ittra datata
[-4 ta’ Novembru, 2022, ir-rikorrent gie infurmat li I-ARPA kienet ser tapplika
korrezzjoni finanzjarja ta’ mija fil-mija (100%), li permezz taghha l-appellant gie
ordnat sabiex fi zmien tletin (30) jum jirrifondi I-ammont shih tal-ghotja
finanzjarja li saritlu, u b’hekk ir-rikorrent gie ordnat sabiex fi zmien tletin jum
jirrifondi l-ammont shih tal-ghotja finanzjarja li kien irc¢ieva u ¢joé €119,999.99.
Ir-irkorrent gie mgharraf ukoll li -ARPA kienet ser twaqqaf kwalsiasi pagament

iehor mill-bilan¢ rimanenti li kien imwieghed lilu. Ir-rikorrent ikkontesta din id-
decizjoni quddiem it-Tribunal, fejn gal li s-sanzjonijiet imposti fuqgu huma
eccessivi u abbuzivi, u possibilment influwenzati minn fatturi esterni izda mhux
limitati ghal rappurtagg sensazzjonali u tixrid ta’ informazzjoni falza fuq il-mezzi
tax-xandir. Qal li huwa qieghed jikkontesta n-nuqqasijiet elenkati fl-ittra
mibghuta lilu, ghaliex dawn mhumiex qed jigu kkunsidrati fil-kuntest shih
taghhom. Qal ukoll li huwa gatt ma talab jew inghata l-opportunita li jaghti
spjegazzjoni jew gustifikazzjoni bil-miktub ghal dawn l-allegati nugqasijiet, u
dan bi ksur tad-drittijiet kuntrattwali tieghu ai termini tal-artikolu 18(2) tal-
Ftehim ta’ Ghotja, kif ukoll bi ksur tal-Kap. 325 tal-Ligijiet ta” Malta. Qal ukoll li
min-naha tieghu huwa dejjem ottempera ruhhu mal-Ftehim tal-Ghotja, u
minkejja li affacc¢ja diversi sfidi fil-bidu ta’ din I-intrapriza agrikola tieghu, dawn
ma jimmeritawx is-sanzjoni imposta fuqu. Ir-rikorrent qal ukoll li f'kaz Ii s-
sanzjonijiet jigu imposti, dawn ser ikunu geghdin imorru kontra l-ispirtu tal-
ghotja li saret, jigifieri sabiex huwa jkun jista’ jwaqqgaf razzett tan-naghag u |-
moghoz halli t-tradizzjonijiet Maltin ikunu jistghu jigu kkonsolidati. Qal li f'dan
il-kaz hemm ukoll ksur tal-principju ta’ proporzjonalita kif imhares fil-Karta tad-
Drittijiet tal-Bniedem tal-Unjoni Ewropea, u kif stabbilit fil-gurisprudenza tal-

Qorti tal-Gustizzja tal-Unjoni Ewropea.

3. L-intimati wiegbu li r-relazzjoni bejn ir-rikorrent u uhud minnhom hija
wahda kuntrattwali u temani minn kuntratt numru 21441/238504/2020, li gie
ffirmat bejn ir-rikorrent u I-Awtorita ta’ Gestjoni, u permezz ta’ dan il-kuntratt
ir-rikorrent kien benefic¢jarju ta’ fondi sabiex jizviluppa progett rurali bl-isem
Setting up of a Goat and Sheep Farm — Keeping Maltese traditions alive. L-

intimati wiegbu li t-Tribunal ta’ Revizjoni Amministrattiva m’ghandux
kompetenza sa biex jisma’ din il-vertenza, u li I-Kap. 325 tal-Ligijiet ta’ Malta
mhuwiex applikabbli ghall-kaz odjern. Barra minn hekk I-intimati eccepew li fi
kwalunkwe kaz l-azzjoni tressget b’mod neboluz, ghaliex ir-relazzjoni bejn ir-
rikorrent u uhud mill-intimati temani minn kuntratt kummercjali, u b’hekk I-
azzjonijiet attakkati ma jagghux fil-parametri ta’ ghemil amministrattiv. Qalu
wkoll li f’kaz li t-Tribunal isib li m’ghandux il-kompetenza jiddeciedi dwar din il-
kwistjoni, l-intimati jeccepixxu I-inapplikabilita tal-ewwel proviso tal-artikolu
741(b) tal-Kap. 12 tal-Ligijiet ta’ Malta. L-intimati qalu wkoll li ai termini tal-
artikolu 181B tal-Kap. 12 tal-Ligijiet ta’ Malta, il-Ministeru ghall-Agrikoltura, is-
Sajd u d-Drittijiet tal-Annimali mhuwiex il-legittimu kontradittur, u ghandu
jinheles mill-osservanza tal-gudizzju. Fil-mertu, |-intimati e¢¢epew li t-talbiet
tar-rikorrenti huma infondati fil-fatt u fid-dritt, u ghalhekk dawn ghandhom jigu
michuda. Qalu li r-rikorrent kellu sal-31 ta’ Marzu, 2021 sabiex ilesti |-progett li
ghalih ircieva I-fondi, u dan id-deadline gie estiz sal-ahhar ta’ Dicembru 2021.
Spjegaw li r-rikorrent talab estensjoni addizzjonali, u b’hekk il-progett kellu jkun
lest sal-31 ta’ Marzu, 2022. L-intimati qalu li skont il-ftehim in kwistjoni, il-
beneficjarju issuggetta lilu nnifsu ghall-verifiki u I-kontrolli li jridu jsiru mill-
ARPA, bl-iskop li jsiru verifiki fuq il-progett. Qalu li fil-15 ta’ Ottubru, 2022,
ufficjali tal-ARPA marru fuq is-sit u sabu li I-progett |la kien komplut u langas ma
kien gieghed jiffunzjona, u dan kollu gie dokumentat fir-rapport li sar wara s-
site visit. Qalu li ghalhekk m’hemm I-ebda ksur tal-artikolu 18(2) tal-Ftehim tal-
Ghotja. L-intimati ziedu jghidu li skont I-artikolu 20 tal-ftehim in kwistjoni, ir-
rikorrent ghandu jirrifondi I-ghajnuna moghtija lilu, u dan anki skont l-ittra

mibghuta mill-ARPA fl-4 ta’ Novembru, 2022, u kuntrarjament ghal dak allegat

mir-rikorrent, is-sanzjonijiet imposti fugu jemanu mill-ftehim. L-intimati
eccepew li huma agixxew fil-parametri tal-obbligi taghhom u skont dak mitlub
minnhom, u ma kien hemm I-ebda ksur tal-Karta kif jallega r-rikorrent, apparti

[-fatt li ma tressqet I-ebda talba marbuta mal-istess.

Is-Sentenza Appellata

4. Permezz tad-decizjoni moghtija fis-27 ta’ Marzu, 2023, it-Tribunal
iddecieda li I-ewwel e¢cezzjoni tal-intimati ghandha tigi milqugha, u filwaqt li
ddikjara li huwa mhux kompetenti biex jittratta u jiddeciedi t-talbiet tar-
rikorrent, astjena milli jiehu konjizzjoni ulterjuri tal-kaz, u dan wara li ghamel is-

segwenti konsiderazzjonijiet:

“lkkunsidra:

i r-rikorrent ipproceda bl-appell odjern stante li hassu aggravat bid-decizjoni tal-
ARPA datata 4 ta’ Novembru, 2022, li permezz taghha gie ordnat li jirrifondi mija u
dsatax-il elf, disa’ mija u disgha u disghin euro u disgha u disghin centezmu
(€119,999.99) filwaqt li gie mgharraf li kien se jitwaqqaf kwalsiasi pagament iehor
mill-bilanc¢ tas-somma totali ta’ ghotja li kienet approvata precedentement bhala
ghajnuna finanzjarja ghat-twaqqif ta’ razzett tal-moghoz u naghag.

i mill-provi dokumentarji mressqa jirrizulta illi fis-27 ta’ Marzu, 2020, ir-rikorrent
dahal fi ftehim mal-Awtorita ta’ Gestjoni fi hdan id-Divizjoni tal-Fondi u Programmi
fil-Ministeru ghall-Affarijiet Barranin u Ewropej fejn gie stipulat illi r-rikorrent kien se
jimplimenta progett intitolat Setting up of A Goat and Sheep Farm — Keeping Maltese
Traditions Alive taht il-Fond Agrikolu Ewropew ghall-1zvilupp Rurali (2014-2020).

i ai termini tal-Artikolu 11 tal-imsemmi ftehim jirrizulta illi I-entita li tipprocessa I-
hlasijiet relatati mal-process hija I-Agenzija ghall-Pagamenti Agrikoli u Rurali (ARPA).
Skont artikolu 11 tal-Ftehim [|-ARPA ghandha d-dritt i titlob kjarifika u
dokumentazzjoni qabel ma tipprocessa talbiet ghall-hlas. Illi jirrizulta wkoll illi ai
termini ta’ Artikolu 20 tal-Ftehim illi “F'kaz ta’ nuqqasijiet fi kwalunkwe mill-obbligi
tieghu assunti bis-sahha tad-dispozizzjonijiet ta’ dan il-Ftehim, il-Benefi¢jarju ghandu

immedjatament jitlef id-drittijiet kollha li johorgu minn dan il-Ftehim, u ghandu
jhallas lura lill-ARPA sal-ammont totali tal-Ghotja ricevuta sa dak il-mument bis-sahha
tal-Azzjoni.

Imghax jista’ jakkumulaw favur I-ARPA bir-rata ta’ tmienja fil-mija (8%) fis-sena fuq I-
ammont imsemmi dovut sakemm |-Ghotja tigi rimborsata kollha.”

Ili permezz tal-ewwel eccezzjoni taghhom I-intimati sahqu illi dan it-Tribunal
m’ghandux kompetenza rationae materiae u dan stante li din il-kwistjoni hija regolata
taht il-Ligi Sussidjarja 146.03 (Regolamenti Dwar |-Agenzija tal-Pagamenti). Min-
naha l-ohra r-rikorrent jishaq illi dan it-Tribunal ghandu gurisdizzjoni ai termini tal-
Kap. 325 tal-Ligijiet ta’ Malta (Att dwar il-Promozzjoni ta’ Negozji).

i r-rikorrent isostni li huwa I-Kap. 325 li japplika ghall-kaz odjern ghaliex fil-ftehim
hemm indikat I-Avviz Legali 210 tal-2004 li gie promulgat taht il-Kap. 325.

Min-naha l-ohra, I-intimati jsostnu li ma hemm ebda rabta bejn I-Awtorita ta’ Gestjoni
u I-FARPA mal-Kap. 325 tal-Ligijiet ta’ Malta. Kwindi, fil-fehma tal-intimati, tapplika I-
Legislazzjoni Sussidjarja 146.03.

i artikolu 13(1) tal-Legislazzjoni Sussidjarja 146.03 jistipula s-segwenti, u cioe:-

“Kull tilwima li tirrizulta minn talbiet maghmulin lill-Agenzija ghall-Pagamenti
hemm fir-Raba’ Skeda li tinsab mal-Att dwar |-Arbitragg fi zmien ghoxrin gurnata mid-
data ta’ meta persuna tkun giet mgharrfa mill-Agenzija ghall-Pagamenti bid-decizjoni
taghha jew mill-pubblikazzjoni tad-decizjoni taghha skont il-kaz, u ma tista’ tingieb
ebda azzjoni kontra |-Agenzija ghall-Pagamenti wara li jiskadi dak iz-zmien.”

i t-Tribunal ikkunsidra dak sottomess mir-rikorrent, u cioe illi I-ligi applikabbli hija I-
Kap. 325, u dana ghaliex f’Artikolu 3(a) tal-ftehim hemm imsemmi |-Avwviz Legali 210
tal-2004 (Regolamenti dwar is-Sorveljanza fuq I-Ghajnuna Moghtija mill-Istat). Illi
pero t-Tribunal jirrileva illi mal-imsemmi Awviz Legali hemm imsemmija ghadd ta’
ligijiet ohra, fosthom:

L-Att dwar I-Ippjanar tal-1Zvilupp

L-Att dwar il-Protezzjoni tal-Ambjent

L-Att dwar il-Protezzjoni u I-Privatezza tad-Data
L-Att dwar I-Arkivji Nazzjonali

L-Att dwar ir-Responsabbilita Fiskali

L-Att dwar it-Taxxa fuq il-Valur Mizjud

L-Att dwar I-Ugwaljanza ghall-Irgiel u ghan-Nisa

NS UL A LNR

8. L-Att dwar I-Opportunitajiet Indags ghal Persuni b’Dizabilita

lli fil-fehma tat-Tribunal ir-rikorrent, ghal ragunijiet li jafhom hu, ghazel li jiccita ligi
wahda minn dawk elenkati u gieghed isostni li siccome I-ligi li tahtha gie promulgat |-
Awviz Legali 210 tal-2004, u cioe I-Kap. 325, taghti gurisdizzjoni lil dan it-Tribunal biex
jisma’ appelli mehudin fl-ambitu taghha, allura dan it-Tribunal ghandu gurisdizzjoni
jisma’ u jiddeciedi dan I-appell.

i t-Tribunal, bir-rispett dovut, ma jagbilx ma’ dawn is-sottomissjonijiet. llli fil-fehma
tieghu I-ligijiet nostrani u tal-Unjoni Ewropea elenkati f’Artikolu 3 ma gewx elenkati
biex jiddeterminaw liema forum ghandu gurisdizzjoni jiddetermina kwistjonijiet li
jistghu jingalghu mill-ftehim iffirmat bejn ir-rikorrenti u I-Agenzija ta’ Gestjoni. Jekk
wiehed jaghti harsa lejn I-Avviz Legali ¢itat mir-rikorrenti, u Cioe I-Awviz Legali 210 tal-
2004 (Legislazzjoni Sussidjarja 325.07) jintebah illi din il-ligi hija mmirata u tirregola
l-entitajiet li jipprovdu d-diversi skemi ta’ ghajnuna finanzjarja u kwindi ma tic¢entra
xejn ghall-fini tal-mertu tal-appell odjern. Iktar minn hekk id-dritt ta’ appell quddiem
dan it-Tribunal li jeZisti taht il-Kap. 325 tal-Ligijiet ta’ Malta huwa strettament minn
decizjonijiet li tiehu I-Korporazzjoni ghal Zvilupp ta’ Malta Mwaqqfa bl-Att dwar il-
Korporazzjoni ghal Zvilupp ta’ Malta.

It-Tribunal huwa tal-fehma illi ladarba d-decizjoni li biha hassu aggravat ir-rikorrent
harget mill-ARPA allura huwa kellu jsegwi I-procedura elenkata fl-Awviz Legali 146.03
sabiex iressaq I-oggezzjoni tieghu ghall-istess decizjoni. Illi kif inghad f’bosta sentenzi
ta’ dan it-Tribunal, dan it-Tribuanl m’ghandux kompetenza generali li jissindika
kwalunkwe decizjoni amministrattiva. Il-gurisdizzjoni tieghu hija delinejata f'dawk il-
ligijiet li espressament jadixxu lil dan it-Tribunal jissindika decizjonijiet moghtija a
tenur tal-istess ligijiet.

Wi t-Tribunal huwa tal-fehma illi d-decizjoni appellata ttiehdet a tenur tal-
Legislazzjoni Sussidjarja 146.03, liema ligi tghid car illi min ihossu aggravat b’decizjoni
tal-ARPA ghandu jirreferi I-aggravji tieghu lic-Centru dwar I-Arbitragg ta’ Malta.
Ghaldagstant it-Tribunal huwa tal-fehma illi I-intimati ghandhom ragun fl-ewwel
eccezzjoni taghhom.

DECIDE

Ghaldagstant it-Tribunal, ghar-ragunijiet hawn fuq esposti, gieghed jilga’ l-ewwel
eccezzjoni tal-intimati u filwaqt li jiddikjara i ma huwiex kompetenti li jittratta u
jiddeciedi t-talbiet tar-rikorrenti, jastjeni milli jiehu konjizzjoni ulterjuri ta’ dan il-kaz.

Bl-ispejjez kontra r-rikorrent.”

L-Appell

5. Ir-rikorrent appella minn din id-decizjoni tat-Tribunal permezz ta’ rikors
tal-appell ipprezentat fis-17 ta’ April, 2023, li permezz tieghu talab lil din il-Qorti
tichad [l-ec¢¢ezzjoni tal-inkompetenza rationae materiae tal-intimati, u
tirrimanda |-atti lura lit-Tribunal ghall-prosegwiment tal-proceduri, u jekk din il-
Qorti ma tagbilx li I-e¢éezzjoni tal-inkompetenza rationae materiae hija
infondata, tordna li I-atti tal-proceduri jigu ttrasferiti quddiem i¢-Centru Malti
ghall-Arbitragg jew kwalsiasi Qorti jew Tribunal iehor li jista’ jidhrilha li huwa

kompetenti.

6. L-appellant qgal li huwa hassu aggravat ghaliex it-Tribunal ikkonsidra biss
min ikkomunika d-decizjoni tar-revoka tal-ghotja, imma nagas milli jikkonsidra
li meta I-ARPA kkomunikat din id-decizjoni, id-decizjoni kienet decizjoni abbazi
tal-artikolu 27 tal-Kap. 325 li jaghti s-setgha tar-revoka ta’ benefic¢ji u incentivi
li jinkludu ghotjiet, u mhux decizjoni taht il-legislazzjoni sussidjarja 146.03 lima
taghtix dan il-poter. L-appellant gal li t-Tribunal kellu jmur oltre ’l ghaliex kellu
jais in-natura tal-ghotja u r-relazzjoni guridika bejn I-Istat u l-appellant, u n-
natura tal-ghotja tirrizulta kemm mill-kuntratt iffirmat bejn il-partijiet kif ukoll
mil-ligi. L-appellant gal li I-kuntratt bejn il-partijiet huwa ffirmat bejnu fug naha,
u mill-awtorita ta’ gestjoni fug in-naha l-ohra, u ghalhekk I-ARPA ma setghetx
tiehu d-decizjoni kkontestata pero tikkomunikaha biss f'isem haddiehor. Qal li
fl-artikolu 3, il-kuntratt jelenka I-ligi applikabbli ghalih, primarjament |-Avviz
Legali 210 tal-2004, liema Awvviz Legali gie promulgat a tenur tal-Kap. 325, I-Att
dwar il-Promozzjoni tan-Negozju. L-appellant kompla jghid li |-Kap. 325, fl-

artikolu 2 tieghu jaghti d-definizzjoni ta’ ‘korporazzjoni’, u kif huwa pprovdut

f'din id-definizzjoni, il-Ministru hareg regolamenti permezz tal-Avviz Legali 210
tal-2004. F'dan I-Awviz Legali twessghet id-definizzjoni ta’ min jista’ jaghti
benefic¢ji taht il-Kap. 325 tal-Ligijiet ta’ Malta. L-appellant gal li ladarba |-FAEZR
agixxiet taht I-Avviz Legali 210 tal-2004 bis-setgha tal-Kap. 325, u anke kif
jirrizulta minn artikolu 3 tal-kuntratt in kwistjoni, ghandu jirrizulta li I-ghotja
saret taht l-artikolu 3(1)(d) tal-Kap. 325, li jipprovdi ghal ghotjiet lil beneficjariji
li joperaw negozju ta’ agrikoltura, trobbija ta’ bhejjem fi rziezet jew ortikultura
fuq skala kbira. Qal li mill-banda |-ohra, I-ghotja ma setghet qatt tinghata taht
ir-regolamenti 146.03 |li abbazi taghha twaqqgfet I-ARPA, u dan minhabba li I-
FAEZR hija awtorita li kienet taga’ taht il-Ministeru ghall-Affarijiet Barranin u
Ewropej, filwaqt li I-ARPA taqa’ taht il-Ministeru responsabbli mill-agrikoltura.
L-appellant kompla jghid li r-regolamenti stabbiliti fil-ligi sussidjarja 146.03
imkien ma jikkontemplaw ir-revoka ta’ beneficc¢ju li jkun diga gieghed jinghata,
izda jikkontempla biss kontestazzjoni ta’ talba lill-ARPA li tigi michuda. Qal ukoll
li fil-kaz odjern il-benefic¢ju kien diga gieghed jinghata sa mill-iffirmar tal-
kuntratt. L-appellant sahaq li ladarba s-setgha li tirrevoka ghotja finanzjarja lill-
beneficjarju hija biss ikkontemplata fl-artikolu 27 tal-Kap. 325, ir-rimedju
adegwat huwa dak taht l-artikolu 28 tal-istess ligi, li jaghti kompetenza lit-
Tribunal ta’ Revizjoni Amministrattiva. Qal ukoll li anke li kieku |-eccezzjoni tal-
intimati kellha tirrizulta fondata, it-Tribunal, bl-applikazzjoni tal-artikolu 741(b)
tal-Kap. 12, minflok sempliciment jichad it-talbiet, kellu jordna li I-Atti tal-
proceduri jigu ttrasferiti lic-Centru Malti ghall-Arbitragg jew lil kwalsiasi Qorti

jew Tribuanl iehor li seta’ kien kompetenti.

Ir-Risposta tal-Appell

7. L-appellati fir-risposta taghhom wiegbu |i huma ma jagblux mal-
pozizzjoni tal-appellant. Qalu li minn qari akkurat tar-rikors promutur, ghandu
jirrizulta li d-decizjoni li gieghed jittenta jattakka l-appellant hija dik tal-Agenzija
ghall-Pagament Agrikolu u Rurali (ARPA). L-appellati galu li I-ARPA ma kinitx
parti kontraenti fil-ftehim numru 21441/238504/2020 bl-isem “Setting Up of a
Goat and Sheep Farm — Keeping Maltese Tradition Alive.” Qalu li I-ligijiet
imsemmija fl-istess ftehim ma kinux jiffurmaw parti minn xi lista ezawrjenti.
Spjegaw li I-appellant gieghed jittenta jattakka biss id-decizjoni tal-ARPA skont
il-ligi applikabbli, u mhux xi decizjoni ohra li setghet ittiehdet mill-appellati.
Qalu li sabiex persuna tattakka decizjoni mehuda mill-ARPA, il-proceduri jridu
jigu intavolati fie-Centru dwar I-Arbitragg ta’ Malta skont il-ligi sussidjarja

146.03, li fl-artikolu 13 taghha tipprovdi:

“13(1) Kull tilwima li tirrizulta minn talbiet maghmulin lill-Agenzija ghall-Pagamenti

hemm fir-Raba’ Skeda li tinsab mal-Att dwar |-Arbitragg fi zmien ghoxrin gurnata mid-
data ta’ meta persuna tkun giet mgharrfa mill-Agenzija ghall-Pagamenti bid-decizjoni
taghha jew mill-pubblikazzjoni tad-decizjoni taghha skont il-kaz, u ma tista’ tingieb
ebda azzjoni kontra |-Agenzija ghall-Pagamenti wara li jiskadi dak iz-zmien.”

8. L-appellati sahqu li ghalhekk it-Tribunal kien korrett meta ddikjara li
hemm nugqgas ta’ kompetenza. Qalu wkoll li t-Tribunal kien korrett fil-
konsiderazzjonijiet li ghamel rigward Il-applikazzjoni tal-Kap. 325 ghas-

sitwazzjoni odjerna.

9. L-appellati galu wkoll li huma ma jagblux mat-talba tal-appellant li f'kaz

li din il-Qorti tiddeciedi li t-Tribunal m’ghandux il-kompetenza jisma’ din |-

Qrati tal-Gustizzja
Pagna 10 minn 16



Appell Inferjuri Numru 113/2022 LM

azzjoni, il-Qorti ghandha tirrimandi |-atti lic-Centru tal-Arbitragg ai termini tal-
artikolu 741(b) tal-Kap. 12 tal-Ligijiet ta’ Malta. Qalu li dan l-artikolu ¢¢itat mhux
applikabbli ghaliex dan japplika biss ghall-kazijiet fejn it-trasferiment isir ghal
tribunali, bordijiet u grati, u li dan mhux il-kaz fir-rigward ta¢-Centru dwar |-
Arbitragg ta’ Malta, tant hu hekk li t-Tribunal ta’ Revizjoni Amministrattiva ma
rrikorriex ghall-artikolu 741(b) tal-Kap. 12 kif jaghmel b’mod konsistenti anki fil-
kazistika tieghu. In konkluzjoni, I-appellati galu li din il-Qorti ghandha tichad ir-

rikors tal-appell, bl-ispejjez kontra l-appellant.

Konsiderazzjonijiet ta’ din il-Qorti

10. IlI-Qorti ser tghaddi sabiex tikkunsidra |-aggravji tal-appellant flimkien
mat-twegiba tal-appellati, u dan filwaqt |i tqis ukoll |-osservazzjonijiet tat-
Tribunal kif jirrizultaw fid-decizjoni appellata. Permezz ta’ ittra mibghuta lill-
appellant fl-4 ta’ Novembru, 2022, dan gie infurmat li I-ghajnuna finanzjarja li
kien inghata kienet ser tigi mwaqqaf mill-Agenzija ghall-Pagamenti Rurali u
Agrikoli (ARPA) wara li nstabu xi nugqasijiet rigward il-progett li I-appellant
wieghed li ser jaghmel bl-ghajnuna finanzjarja li kellha tinghatalu, u li parti
sostanzjali minnha fil-fatt kienet diga nghatatlu, u kienet qieghda tintalab lura.
It-Tribunal iddecieda li I-ARPA hija I-entita li tipprocessa |-hlasijiet relatati ma’
progetti bhal dawn, u li ghandha d-dritt titlob kjarifiki u dokumentazzjoni qabel
tipprocessa talbiet ghall-hlas. It-Tribunal iddecieda |i huwa m’ghandux
kompetenza rationae materiae sabiex jiddetermina I|-kwistjoni lanjata mill-
appellant, ghaliex il-kwistjoni hija regolata mil-Legislazzjoni Sussidjarja 146.03
(ir-Regolamenti dwar |-Agenzija tal-Pagamenti), |i fl-artikolu 13 taghha

tispecifika li kull tilwima li tirrizulta minn talbiet maghmula lill-Agenzija ghall-
Pagamenti ghandha tigi riferita ghall-arbitragg kif hemm fir-Raba’ Skeda i

tinsab mal-Att dwar |-Arbitragg.

11. L-appellant qgal li huwa hassu aggravat ghaliex it-Tribunal ikkonsidra biss
liema kienet l-entita li kkomunikat id-decizjoni tar-revoka tal-ghotja, filwaqt li
naqas milli jikkonsidra li meta |-ARPA kkomunikat din id-decizjoni, din kienet
gieghda tittiehed abbazi tal-artikolu 27 tal-Kap. 325 tal-Ligijiet ta’ Malta li jaghti
s-setgha tar-revoka tal-benefic¢ji. L-appellant qgal li I-Legislazzjoni Sussidjarja
146.03 ma taghtix poter bhal dan. L-appellant gal li gabel jiddeciedi li huwa
mhux il-forum kompetenti sabiex jisma’ din it-tilwima, it-Tribunal kellu
jikkonsidra n-natura tal-ghotja u r-relazzjoni guridika bejn I-Istat u |-appellant,
u qal li I-ARPA ma setghetx tiehu d-decizjoni li tirrevoka I-ghotja hi, izda setghet
biss tikkomunikaha f'isem haddiehor. Kompla jghid li I-ghotja saret taht I-
artikolu 3(1)(d) tal-Kap. 325, li jirregola ghotjiet lill-beneficjarji li joperaw
negozju ta’ agrikoltura. L-appellant qal li I-Legislazzjoni Sussidjarja 146.03 ma
tikkontemplax ir-revoka ta’ beneficc¢ju li jkun gieghed jinghata, izda biss il-
kontestazzjoni ta’ talba lillF-ARPA i tigi michuda, u s-setgha tar-revoka hija
regolata bl-artikolu 27 tal-Kap. 325 u bl-ebda ligi ohra. Qal li r-rimedju adegwat
ghal min igarrab revoka tal-ghotja, huwa dak ikkontemplat fl-artikolu 27 tal-
Kap. 325, li jghid li I-proceduri ta’ appell ghandhom isiru quddiem it-Tribunal ta’

Revizjoni Amministrattiva.

12.  Fl-ahharnett |-appellant sostna li ladarba t-Tribunal iddecieda li mhuwiex
il-forum kompetenti sabiex jisma’ I|-lanjanzi mressqin minnu, dan kellu

jiddeciedi li I-atti ghandhom jintbaghtu quddiem i¢-Centru dwar I-Arbitragg ta’

Malta sabiex jisma’ I-lanjanzi tieghu. Fil-fatt I-appellant qal li f'kaz li din il-Qorti
tichad I-ewwel aggravju tieghu, din ghandha tibghat |-atti processwali quddiem

ic-Centru dwar |-Arbitragg sabiex il-vertenza tigi de¢iza minn Arbitru.

13.  Minn qgari tal-ftehim li I-appellant huwa firmatarju tieghu, johrog car li |-
ftehim rigward il-benefi¢¢ju li kellu jir¢ievi l-appellant sar ma’ rapprezentant tal-
Awtorita ta’ Gestjoni (FAEZR) fi hdan id-Divizjoni tal-Fondi u Programmi fil-
Ministeru ghall-Affarijiet Barranin u Ewropej, minkejja li l-overseer ta’ dan il-
progett kellha tkun |-ARPA, bhala l-entita li ghandha jedd taghmel verifiki u
kontrolli fuq il-progetti proposti, u fuq il-mod kif jintuzaw il-fondi allokati ghal
progetti ffinanzjati minn fondi Ewropej. Fil-kaz odjern kienu ufficjali tal-ARPA li
ghamlu spezzjoni tal-progett propost mill-beneficjarju, u li kkonstataw li dan ma
kienx onora l|-obbligi assunti minnu fit-termini stabbiliti, u kien ghalhekk li
ttiehdet id-decizjoni li dan ghandu jirritorna |-fondi kollha li kien ircieva. Id-
decizjoni amministrattiva ttiehdet mill-ARPA bhala I-korp ta’ verifika li ghandu
s-setgha li jaghmel kontrolli u spezzjonijiet ai termini tal-ftehim iffirmat mill-
appellant. 1l-Qorti tghid li I-appellant huwa zbaljat meta jghid |i r-rimedju li
ghandu huwa dak regolat mill-artikolu 27 tal-Kap. 325 tal-Ligijiet ta’ Malta,
ghaliex huwa c¢ar minn qari ta’ dan l-artikolu, li dawn id-dispozizzjonijiet tal-ligi
huma mahsuba biex jirregolaw ghotjiet u beneficcji li taghmel il-Korporazzjoni
ghal Zvilupp ta’ Malta, u l-ebda entita ohra. Fil-fatt I-artikolu 27(1) tal-Kap. 325
jibda billi jipprovdi illi:
“(1) Meta kumpannija kwalifikanti jew beneficjarju iehor jonqsu li jharsu jew li jaraw

li tithares xi wahda mill-kundizzjonijiet marbuta mal-ghoti mill-Korporazzjoni ta’
incentiv jew benefi¢éju taht dan I-Att ...”.

14. Huwa evidenti li fil-kaz odjern ma kinitx ‘il-Korporazzjoni’ li jirreferi
ghaliha I-Kap. 325 |i ghamlet I-ghotja jew li tat il-benefi¢¢ju, u ghalhekk huwa
zbaljat l-appellant meta jghid li huwa dan l-artikolu tal-ligi li ghandu jirregola |-
procedura tal-appell ipprezentat minnu. IlI-Qorti hawnhekk taghmel riferiment
ghas-sentenza taghha stess fl-ismijiet Bio Diets EU Limited (C 46197) et vs.
Agenzija ghall-Pagamenti Agrikoli u Rurali fi hdan il-Ministeru ghall-lzvilupp
Sostenibbli, I-Ambjent u t-Tibdil fil-Klima®, fejn kienet ghamlet dawn il-
konsiderazzjonijiet dwar il-kompetenza ta¢-Centru dwar |-Arbitragg fi

kwistjonijiet li jirrizultaw minn talbiet maghmulin lill-ARPA:

“26. ... Meta I-legislatur hejja I-qafas legali sabiex uhud mill-vertenzi jibdew jigu rizolti
bil-procedura tal-arbitragg, fuq quddiem nett kien hemm kwistjonijiet ta’ natura
kummercjali, partikolarment dawk li jinvolvu negozji, hlasijiet ta’ flus, u I-
interpretazzjoni ta’ kuntratti. I-hsieb wara dawn il-metodi alternattivi ta’ rizolviment
ta’ tilwim, kien li jinholog mekkanizmu barra I-grati fejn id-decizjonijiet jittiehdu
b’mod spedjenti abbazi tal-ekwita, sabiex negozjanti u persuni involuti fil-kummerc
ikollhom il-konfort li f’kaz li tinqala’ tilwima, din tigi rizolta bl-aktar mod spedjenti
possibbli. Ghal dan il-ghan, I-intenzjoni tal-legislatur zgur li ma kinitx li jghabbi I-
proceduri quddiem i¢-Centru tal-Arbitragg b’formalizmu u rigidita zejda, u certament
li d-dispozZizzjonijiet tal-ligi ccitata mill-agenzija appellanta in sostenn tal-pozizzjoni
taghha ghandhom jinghataw I-aktar tifsira wiesgha possibbli, sabiex jinkludu proprju
tilwimiet li mhumiex strettament talbiet minn bdiewa u rahhala ghall-ghoti ta’ fondi
jew pagamenti, izda li jinkludu wkoll tilwimiet li jirrizultaw minn talbiet ohra li jistghu
jsiru lill-Agenzija ghall-Pagamenti.”

15. llI-Qorti tqis li I-lista ta’ ligijiet applikabbli u li jirregolaw il-ftehim, mhijiex
wahda ezawrjenti, u minkejja li fil-ftehim jissemma I-Avviz Legali 210 tal-2004
bhala wahda mil-ligijiet principali u rilevanti, il-kwistjoni li gamet mbhijiex

regolata mill-Kap. 325 izda mil-Legislazzjoni Sussidjarja 146.03, u ¢joé mir-

119.05.2021.

regolamenti mfassla biex jirregolaw l-operat tal-Agenzija ghall-Pagamenti.
Ghaldagstant tqis li I-ewwel parti tal-aggravju tal-appellant mhuwiex gustifikat

u tichdu.

16. L-appellant jghid ukoll li t-Tribunal kien zbaljat meta naqas li japplika I-
artikolu 741(b) tal-Kap. 12 tal-Ligijiet ta’ Malta, liema artikolu jirregola x’ghandu
jsehh meta proceduri jinbdew quddiem qorti differenti minn dik |li ghandha

tiehu konjizzjoni tal-vertenza li tkun:

“Izda jekk il-qorti tikkunsidra li I-e¢¢ezzjoni hi gustifikata, il-qorti ghandha, permezz
ta’ digriet in camera, li ma jkunx appellabbli, tordna li |-atti tal-proceduri jigu
ttrasferiti lill-qorti, bord jew tribunal li I-qorti tikkunsidra li ghandhom jiehdu
konjizzjoni ta’ dik il-kawza: ...”.

17. L-appellati wiegbu li ¢-Centru dwar |-Arbitragg mhux qorti, bord jew
tribunal, u kien ghalhekk li t-Tribunal nagas li jezercita |-poter konferit lilu
permezz tal-artikolu 741(b) tal-Kap. 12 sabiex jordna li |-atti jintbaghtu quddiem
ic-Centru. 1I-Qorti tqis li dan huwa ragunament zbaljat, u fil-fatt mhux l-ewwel
darba li I-Qrati taghna jirrimettu l-atti li jingiebu quddiemhom lit-Tribunal tal-
Arbitragg anki f'kazijiet ta’ arbitragg mandatorju. Ara per ezempju sentenza tal-
Prim’Awla tal-Qorti Civili tal-1 ta’ Dicembru, 2022 fl-ismijiet Adrian Borg et vs
Carmelo Bonello, fejn il-Qorti proprju baghtet I-atti quddiem i¢-Centru dwar |-
Arbitragg, bhala I-forum fejn kellha tigi rizolta t-tilwima li nqalghet bejn il-
partijiet. Wara kollox minkejja li I-pro¢eduri quddiem i¢-Centru dwar |-Arbitragg
ma jsirux bl-istess formalita li biha jsiru I-proceduri quddiem ‘grati, bordijiet jew
tribunali’ ohra, dan huwa forum li fih jigu decizi t-tilwimiet bejn il-partijiet, u

ghalhekk ghandu l-istess funzjoni ta’ ‘gorti jew tribunal’. In vista ta’ dawn il-

konsiderazzjonijiet ghalhekk, din il-Qorti tqis li din I-e¢¢ezzjoni hija misthoqga u

ghandha tigi milqughha.

Decide

Ghar-ragunijiet premessi, din il-Qorti taqta’ u tiddeciedi dwar l-appell tal-
appellant billi tichad I-ewwel aggravju tieghu, u tikkonferma li t-Tribunal
m’ghandux il-kompetenza rationae materiae sabiex jisma’ I-lanjanzi tal-
appellant, filwaqt li tiddeéiedi li I-atti ghandhom jigu rimessi lic-Centru dwar

I-Arbitragg ta’ Malta sabiex il-kwistjoni tinstema’ minn Arbitru.

Il-Qorti qieghda tordna wkoll li din is-sentenza tigi kkomunikata lir-
Registratur tal-Qrati Civili u Tribunali u lir-Registratur ta¢-Centru dwar I-

Arbitragg ta’ Malta, sabiex jaghmlu dak li huwa mehtieg skont il-ligi.

L-ispejjez tal-proceduri quddiem it-Tribunal ghandhom jibqghu kif decizi,

filwaqt li l-ispejjez ta’ dawn il-proceduri huma a karigu tal-appellant.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

